
DINTANGMANCHA KA. SACHAKANI
JUBILEE BILS
2015 December 8 tarikoni 2016 November 20 tarikona

An-chingni ka-sara Pope Francis A-gimikni Mondolina dingtangmancha Ka-sachakani
Jubilee Bilsiko Romeo, Ama Mariako Bakapgimin pap gri ong-e oko keaniko manianio, 2015
December 8 tariko Vaticano R. Peterni Basilicao “RONGTALGIPADOGACHOLKO” (Holy
Door) oprake a-bachengatgen. Uni ja:-mano December 13 tarik Advent-ni Gittamgipa Robibar
salo, Rome-ni Cathedral, R. John Lateran-ni “Rongtalgipa Do-gachol”-ko oprakgen. la apsan
salon (2015 December 13) a-gimikni pilak Cathedral Co-Cathderal ba Shrine-ni Rongtalgipa
Dogachol-ko oprake Ka-sachakani Jubilee Bilsiko a-bachengatgen. Indake 2016 November
20 tariko Kristo Rajani Salko manianio ia Jubilee Bilsiko chipgen.

Jubilee Bilsko Aganpar akatani: Katolik Mondoli Jubilee bilsirangko aganparakatani
dakbewalko 1500 (fifteen century) bilsirangoni a-bachengaha. A-bachengo Jubilee bilsiko bilsi
33 prako aganparakatrongachim. Ja-mano bilsi 25-prako iako dakaskaha. la re-anggipa bilsirango
changni chang Jubilee bilsirangko Pope-rangni aganprakataniko an-ching nika. Jubilee bilsiko,
manderangko paptangtangna skimpil-china aro gisik pil-china Popesa aganparakata. Uamangni
gisik pil-ani aro Kristoona re-baaniko mesokani chin gita uamangko Cathedral Gilja nokona ba
iana miksonge Dioceseni don-gipa Shrineona re-bachina okama. la miksonganina don-gipa gilja
noko dogachol cholsakode “Rongtalgipa Dogachol” ine dingtangmancha dona aro Jubilee
a-bachengo oe Jubilee bilsi matchoto chipa. Bebera-giparang uamangni skimpil-ani chin gita ua
dogachol gita gilja nokona napa. Bang-a Toromna songre-aniko dakgipa manderang Basilica
Giljanokrangni “Rongtalgipa Do-gachol” (Holy Door) ko napa. la “Rongtalgipa Do-gachol”-ko
napmangmangon papko kema ka-aniko aro Isolni ka-saaniko man-gen inede ong-ja. lade jadu
montro gita ong-ja. la “Rongtalgipa Dogachol”-ko napon mande sakantian gisik ka-tonggimikchi
skimpil-naaro janggi tanganiko bodilina miksongani dongna nanggen. la dogachol gita napani
chinko mesokani ong-a; chong-motan ua dogacholo napani nang-ni batanggimin janggi tanganiko
ba papko watgale Isolni ka-saaniona gabatani aro papni nokkol ong-aoni jakgitelani aro andalaoni
teng-aona napani chin ong-a.

la Rongtalgipa Dogachol, bebera-gipa sakantian Gitel Jisuni “do-gachol” baksa
nangrimaniosa orto donga: Jisuan Cholguga ba Dogachol. Jisu an-ching baksa nangrimaniko R.
John-ni Nama Kattao Jisu an-tangan talate agana; ““Beben anga na-simangna agana, angan
mesrangni cholguga ong-a. Pilak angna skang re-bagiparang cha-ugiparang aro dokprete

NA-SIMANGNI KU-RANG

Namnikpaani

Reanggipa September 2015 Seng-baa-o
anga APJ Abdul Kalamni Gimin Masie
Ra-nauni segimin ki-taprang BaditaKing
Dongachim, see parakataninaangablongen
kus ong-beaha. Angachanchiapilakankus
ongbeenggen.

Garo HillsAutonomous Coun

seokako man-gipanamgipaPoliticianrangba
jemangan A-chik jatko aro uamangni
songdong a-chagiparangko silroroatna
miksongengachim, uamangbaiaparakatgimin
ki-taprangko poraigenchim ong-ode
nambegenchim. Un’ baksanaba, uni segimin
ki-tap “Governance for Growth in India”
blongen dakchakbeani ong-gen.

Shri Augustine Sangma
Walbakgre

U-ITANI

Seng-baako badita king mikkang bilsi

2016-0 ra-gen uko Seng-baa Officeonasee
watatna da-o somoi sokaha. Adita
Fatherrang bilsini bichangchio numberko
bariataaro komiata, uarang Printing Press-
naman-dikaniko rabaa. Bilsi chugimikna

Cildefhrangko tik ka-ahani gimin bilsini

bichangchio Seng-baani numberko
bodilode namen nengnikaong-a lani gimin
da-onian, baditaking subscription ka-gen
chingnau-iatpabo. Bon-kamgipasal aro
somoi December jani 15 tariko ong-gen.
Uni jaman bodiliako maming dakeba
ra-chakjawaha. Mittela.

Circulation Manager

e

Sana?

Basako?

Bano?

Maiko nanggen?

kitap aro pen

Rev. Fr. Levio T. Sangma
Rector, St. Peter’s Minor Seminary

o

Vocation Camp

Bilsi rikit ong-rongbewal gitaiabilsiobaVocation Camp-ko ong-atenga.

2015 bilsio CI. VIl aro Cl. X -0 poraigipapanterangna
December 8tarik Mongolbar attamoni 12 tarik Sonibar pringona
St. Peter’s Minor Seminary, Tura

Parish Priestni chitti; Registration gong 200; tuchakani bedding
aro toilet articles; Jisuna Rasong Ki-tap; R. Sastro; sechakna

nanga. Bi-ani somoioan-ching
Jisuni bi-agitaong-nananga.

MIKKANGCHI JANGGI
TANGANI
An-chingni
mikkangchi janggi tanganiba
Isolni namnikaosaong-a. Ua
mikkangchi remikangani
pilakkoan chamsoaha aro
manchi soaha. Isolni
chanchianiko Uasan uia.
An-chingni chanchiani, rea-
doani arojanggi tangani Isolni
chanchianiosa(plan) ong-a.
Jeremiah 29:11 indake agana
“Na-simangna  angni
chanchianirangko (plans)
angasan u-ia. Na-simangni
namgijako ong-ja, indiba
silroroanisan anga am-a.
Na-simangni kadongsogipa
namgipa salrangko
na-simangna on-nasan
angaam-a”. Uni gimin Isol
anychingni re-mikanganiko
u-iani gimin, Isolni sikani aro
namnikanio an-tangtangko

pakwatnahal.

MITTELANI

An-chingni mittelani
bi-aniba Isolni sikaniosa
ong-a. An-chingko je
somoioba, je obosta
ong-genchimobajeka duk aro
suk, be-en an-sengani aro
saani somoioba aro pilak
kamnalsolko mittelnaagana
mainauan Isolni skani ong-a.
“... aro pilaknan lIsolko
mittelbo; maina na-simang
Kristo Jisuo, ian Isolni
namnikani ong-a” (1 Thes
5:18). Janggi tanganio je
obostaoba Isolko mittelna
nanga. Indibaan-ching nengani
Somoio, chusokgijani somoio,
aro duk ong-ani somoirango
mittelnasikani gisik nabaani
dongja. Pilaknan Isolko
mittelnajotton kana.

SIANI-TANGANI
An-chingni a.gilsako
janggi tanganibalsolni skani
ong-a. Maina ua agana
“ .uarangoni
mangsamangba Pagipani

namnika gri a-aona
ga-akonja” (Mt 10:29)
Sakoni dodrangni tangani aro
siani I1solni namnikani ong-a
An-chingni kni dingsani
go-okani Pagipani sikanio
pangchaka. Janggi Isoloni
ong-a. lani a-sel a-gilsako
janggi gnanggiprang Isolni
namnikanio ong-a. Mandeni
janggi tangani, siani aro
bonanirang Pagipani
namnikani ong-a. Uarang
Isolni namnikao janggi
tangchinaan-ching uarangko

pakwatnananga.
Bon-kamo duknirang,
saknanirang aro

nengnikanirang an-chingni
janggi tanganirango, uarangko
chagrongoan |solni namnikani
ong-ainerachaknahai.

Fr. Lyndoh

a

SENG-BAA -NOVEMBER - 2015 - BISHOP’S HOUSE, TURA



Poetry Column

CHA-URONGGIPAMANDE

Cha-uronggipa mande pangnan tol pinikna changa

Ua mande pangnan tol hape jokronga

Cha-uronggipa mandede namen challak gnangsa daka
Simsakbo mikkangchina ang’ ripengrang.

Cha-uronga, cha-uronga, cha-uronga

Cha-uronggipa mandede pangnaba kusiniko ra-bajawa

Ua mandede an-tangni janggikoba gimaona ra-baa
Cha-urongako jakkal gipa mandede name chu-soknaba man-ja.

Cha-uronga, cha-uronga cha-uronga

Ua mandede ripengtangkoba namgijona salnapna jotton ka-ronga
Napangaignok ripengtangde, danang namgijachina

Ja-manosa ma-sigen ua ripengde namjasa.

Cha-urongako pangnan jakkgipa mandede Isolna kenja
Cha-uronggipa mande Isolkoba ma-sija

Ua mandede Isolni pattiakoba chu-ongnikgijagipa

Aro au mande an-tangkoba | solna bate dal -bat nika.

Cha-uronga, cha-uronga, cha-uronga,

Ua mande an-tangni bimingkoba ong-siata.

Pangnan cha-urongako skigipa mandede ja-manosa skima
Dosi galronga ma-apakosa “angko chonao skie ra-ja’.

Cha-uronga, cha-uronga, cha-uronga,

Cha-urongipa mandede namgipa ripengrangkoba man-ja.
Hai an-ching ia kamko jakkal giparang ong-ode galna
Namgipa kamrangkosa jarikgipa ripengrang ong-na.

Julnitha B. Marak
Babadam

Article Column

onare-angon, mande dongjani
gimin, uamang sakgnian ATM
dringchi napaenga, number
gebri donggipako sikdepe,
bakan re-bae apalo chadenge
dongaiaha. Baosa nang-ni
numberde kam ka-jade,
tolatasakon ine segipako ka-o
nangtaijok. lasaloba, jiksean
tangka man-taijaha,
batesa gisegriknasa
a-bachengjok. Gisegrikako
noksul knaon, re-bae singaha.
Maiba ong-achima ? Ongja,
ATM ingipachi re-angachim,
tangkakon angni jepona

napatna man-ja.
Bangbata ma-apararangan
ATM-chi re-rongja,

degiparangkosa pangnan
jakalronga, ian namgijagipa
bewal, batesa namgija
chanchiani bewalona
didiagitaba ong-a. Uni gimin,
masigijako  skie ra-na,
kratchana nangja, masigipa
mandeo singsandie ra-ode,
nang-ni pilak re-mikanggipa
kamoba olgrokaniko
man-ronga.

Augustine K. Sangma
St. Luke’s Parish, Tura

Chongmotgipa
Gam

Salsao man-e cha-begipa
mande saksa uni depanteko
songadam damsako nina
rimangaha. Uauni depantena
manderang baditakangd ong-e
janggi tangengauko mesokna
aro u-iatna skachim. Indake
uamang kanga begipamandeni
bagan-nokkapo adita roe
somoikore-ataha.

Uamang nokchi rebapilmitingo
pagipa detangko sing-aha:
“Uamang mairongpile kangal
cholgri na-a uko nikahama?
Na-a uamangni janggi
tangaoniko maiko skiera-na
man-gen?”

Depante aganchakaha: “Baba,
an-chingni noko achak mangsa
donga, uamango achak
mangbri donga. An-chingo
mandeni tarigiminchibol donga
(pool), uamangode
chibimarang dongskaa.
An-chingwalolanternrangko
so-e jakkala; uamangde
askirangchi teng-atako man-a.
An-ching cha:anirangko bree
cha-a, uamangde dingtang

dingtang cha-anirangko
an-tangtang ge-e cha-enga.
An-ching an-tangtangko
chel -chakna pakmarangko
rika, guarerangko kaa;
uamangde chel -chakaniko
nangja, maina uamang
ripengrang bang-a. An-ching
a-gilsak gimik aro uo
donggiparangni gimin segipa
dal-dalgipa Kki-taprang
(encyclopaedia) donga;
uamango Bible dongskaa.”
Uamang indake noktangchi
re-mikkangangengon, depante
aganaha: “Baba, an-ching
baditakangd ong-auko angna
mesoke on-ahanina nangko
mitela.”

Sike ra-ani: Tangka, ba sona
rupa ong-ja, indibaan-chingni
ramram dakejanggi tanganio
|solni dongpaanisaan-chingko
man-e cha-gipa aro gam
gnanggipaong-ata.

BarbaraS. Sangma
Sacred Heart, Tura

Rongtal giparangni Column

Rongtalgipa Cecilia

atholic Mondolio
Rongtalgiparangko
manderaa.

Janggitanganio rongtalanina
aro namgipa gunrangna
mingsinggiparangko mondoli
Rongtalgiparang ine minga
maina uamang “Salgio
donggipa Pagipa jekai
chusokgipa ong’’a
na-simanghba
chusokgiparang ong-bo™
(Mt. 5:48) ingipa Jisuni
okamaniko  ra-chake
rongtale janggitangna bil
amadipet krengaha.

Mondoli pilak
bebera-giparangko rongtale
janggitangna pangnan didia
aro gisik ra-ata. Bilsini pilak
salrango an-ching dingtang
dingtang rongtalgiparangko

gisik ra-e manderaa.
Novemberni 1 tariko
mondoli Pilak

Rongtalgiparangni Sal ine
minge mania. Salgionasokna
man-gipa pilak janggirangko
ia salo mondoli gisik ra-e
manderaa aro uamangni
bi-chakaniko aro
dakchakaniko bi-a.
November jani 22 tariko
mondoli Rongtalgipa
Ceciliako gisik ra-a.

Cecilia bebera-anina
so-ota man-gipa saksa me-tra
ong-a. Ua Italy a-songo man-e
chagipa nokni bi-sa ong-achim.
Ua an-tangko Isolna on-kange
me-tra ong-e janggitangna
sikgenchimaoba uni ma-aparang
uko Valerian minggipa saksa
songsarek pantena bia kae
on-aha. Bia ka-ani somoio ua
Isolna an-tangni ka-tongo gitko
ringaha. Bia ka-ani walo ua
an-tangni segipa Valerian-na
indake aganaha; *“Anga
an-tangko Isolna on-kangaha
aro Isolni sagre saksa angko
nitimenga. Na-a angni me-tra
ong-aniko mandera-aode ua
sagre nang-na ka-sagen’ indiba
na-a angni me-tra ong-aniko
manderajaode ua sagre nang-na
sasti on-gen”. Unon Valerian
indake aganchakaha. Nang-ni
kattako anga bebera-ana
man’”a gita ua sagreko angna
mesokbo. lana Cecilia indake
aganchakaha, “Na-a angni Isolo
bebera-jaode ua sagreko na-a
nikna man-jawa”. Unon
Valerian aganchakaha: “Indide
ua bebera-aniko angna skibo”.
Uni gimin Cecilia Valerianko
Pope Urbanona watataha aro
Pope Urban Valerianko
ra-chake uko skiaha aro

napolataha. Nokchi
re-angpilon Valerian Ceciliani
sambao similgipa pulrangni
ripok gegniko ra-gipa sagre
saksani chadenge dongako
nikaha. Kusi ong-bee ua
Ceciliabaksa Isolko olakiaha.

Valerian an-tangni
jonggipa Tiburtius aro ripeng
Maximuskoba gisik pilataha.
Adita salrangni ja-mano
uamangko kristan ong-ani
gimin rim-aha aro so-otaha.
Cecilia uamangko gopataha.
Ru-utgijan ja-mano Ceciliaba
AD 230 ni November 22-0
toromna sootako man-aha.
Bilsi 1599-0 Rongtalgipa
Ceciliani manggisiko sogija
dongengako nikaha aro uko
Trastevere-o donggipa
Rongtalgipa Ceciliani Gilja
noko don-aha. Rongtalgipa
Ceciliako Gittarigiparangni aro
ringiparangni (saint of
musicisians and choir)
nitimgipa gita mondoli
don-aha.

Fr. Kurian

Article Column

tariko dol a:bachengaoni
bilsi 90-ko onganiko
maniaha. Mother AnnaDengd
1925 bilsini September 30
tariko, Medicd Misson Sger-
ni dolko USA, Washington
abachengaha. MMS-ara
International congregation
ong-a. 1892 hilsi, Marchjani
16 tariko Mother Anna
Dengel, Austrian Tyrol
songjimani chonbegipaSteeg
song-o atchiaha. Jensalo ua
bilsi sku ong-on uni magipa
a-gilsako wate re-angaha.
Uamang gimik ssk 9 bi-sarang
gnangchimarouabi-sarangoni
ddbatgipaong-achim.
Mother AnnaDengel
Rawalpindi, India(jean da-o
Pakistan) o me-chikrang aro
bi-sarangni sarangko nikeua
sister saksa ong-e doctor ni
kamko kae me-chikrang aro
bi-sarangko sana ine gisiko
man-aha. Maina ua somoio
me-chikrangko me-asa
doctorni jakchi sana-banagita

I a bilsini September 30

MOTHER ANNA DENGEL

FOUNDRESS OF MEDICALMISSION 51STERS
WASHINGTON (USA) 1925

MEDICAL MISSION SISTERRANG (MMYS)

onjachim indake
me-chikrangsa
me-chikskani saasadingarango

sanna mangen ine gisiko
manaha. AnnaDengel Indiao
doctor saksa onge kamko
kamitingo uaCatholicMedica
Mission Sisterrang dolko
a-bachengnagitarongtagipa
giskomanaha. Uarongtagipa
gisiko mane 1925 bilsini
September, 30tariko MM S-
ni dolko a-bachengaha.
Ching-ni kamrangara: Doctor,
Nurse, Pharmaci st,
|aboratories, X-ray technician,
Counselor, Social workers,
Lawyers, Dolko a-bachengon
dingtang dingtang a:songrango
dal dalbegi pa hospitalrangko
kulie sagi parangko
sanabanachim. IndibaVatican
[1-ni jamanoni sa hospital oni
song-adamrangona re-ange
chonchongipa
dispensaryrangko kulie
kamko kana a-bachengaha.
Mainabe-enni an-sengataniko
spiritud, psychologica, socid,

economic, ecological ona
bodiliaha. Indake sisterrang
an-tangtangni seng-a, chang-a
sapa gita dingtang dingtang
kamrangko bi-apni kri kam
ka-enga.

Ching-ni mongsongbatgipa
kamranga songa-damchi
kangalrangna,
me-chikmarangna  aro
bi-sarangnakamko kabatenga.
Chingaa-song ge23 o donge
Isolna dangdike kamko
ka-enga. India-o Provincege
gittam dong-auaranga: South
Province, North Provincearo
North East Province. North
East Province-oraNagaland-
Kohima, Dimapur; Assam-
Bongaigon; Meghalaya
Mendipathar aro Rgabdakam
ka-enga. Indake nasimang
sakantiko molmolna skia
chingni dolni Ssterrangnal solo
bi-chaknagita.

Sr. AnitaSangma
Medica Misson Sigers
Mendipathar

Robibar Salrangni Nama Katta

Pilak Rongtalgiparangni Sal (Nov. 1)
Poraiani: (1) Para. 7:2-4,9-14; (2) 1Jn 3:1-3, (3) Mt 5:1-12

Bilsi gimikon dingtang dingtang rongtalgiparangni salko an-ching mania; indiba da-alni
skanggipa poraianio kna-ani gita salgio tasini tasi rongtalgiparang donga. “Anga mohor su-ako
man-giparangni nomborko knaaha; uamang Isarelni pilak ma-chongrangoni 1,44,00 ong-achim”
(Para 7:4). Uarangko an-ching bilsisano manitokna man-ja. lani gimin da-alo Katolik Mondoli
Pilak Rongtalgiparangni salko mania aro an-ching sakantinin maniani sal (Feast Day) ong-a. la
salko manienga maina (1) An-chingni bebera-ani gita janggi tangna uamangni mol-molchakani
an-chingko dakchakani ong-china. (2) Uamang baksa salgio katchapana. lani gimin Kristianrang
ia Pilak Rongtalgiparangni Salko 800 A.D. bilsioni da-al salona kingking manibaenga.

Uamang bebera-anina janggi tangtangko on-chake Kristona sakki on-aninaan-ching Isolko
mitelna nanga aro an-chingba maikai namgijagipa bilko amna man-na gita uamangni bi-chakaniko
bi-nananga. Salgini Songnokko man-na gitaia a-gilsako pilak duk aro saknaniko chake namgijako
chena nanga. lani gimin Jisu aganaha, ““Gisiko kangalgiparang an-senga maina salgini songnok
uamangnin’ (Mt 5:3). An-chingni duk chakani mai bite ong-gen iani gimin R. Watata John
agana; “Ka-saarang, da-o an-ching Isolni dedrang ong-a; indiba mai ong-gen uko u-ikuja.
Uni re-baon an-ching ugita ong-gen ine an-ching u-ia; maina ua jedake ong-a, uandake
an-ching uko nikgen.”” (1 Jn 3:2). lamaniani salo maikai an-chingba rongtale janggi tange salgiona
sokpana man-gen, Isolni pattianiko aro Rongtalgiparangni mol-molchakaniko hai an-ching bi-na.

Bilsini 32-gipa Robibar Sal (Nov. 8)
Poraiani (1) Raja. 17:10-16; (2) Heb. 9:24-28; (3) Mk 12:38-44

Mandeni bewal aro janggi tanganio bang-a changon bangbata manderangan gam, rasong
aro bilosan pangchakbata aro ua gitasan saksa sakgipinkoba bi-chal ka-a aro mande ra-a. Indakgipa
bewalo janggi tanganichi mande Isolko guale Isolko watgala. lani a-selni giminan Israelni Ahap
Raja Isolko watgale miteko olakianiona sokaha aro Isolko watgalaha. Isol uko skina gita bilsi
gittam jadokna mikka waatgija sal rakchangate mikrakataha. ““Bilsi gni ba bilsi gittamna Angni
aganjana kingking ripaamchi ba mikka gaakjawa” (1 Raj. 17:4).

Ua somoio Elija katchinikgipa Zarepatho donggipa kangal me-chik segri saksaona
re-baaha. Ua segri me-chik ruti tarichote cha-e sina ine ambol kolamna re-angon Elijako grongaha.
Elija uoniko chi aro rutiko tarie ra-bachina aganaha. Me-chikma jajrengbee ““Ango cha-ani
mamingba dongja. Rongdiko moida jakkepsa aro todilo ontiti tosan ango donga” (1 Raj
17:12) ine aganon; Elija una aganaha; “Jajrengnabe; re-ange nang-ni cha-aniko taribo. Indiba
nang-o donggipa moedachi angna chongipa pittako tarichengbo aro angona ra-babo. Ja-mano
nang-na aro nang-ni depantenaba taribo. Maina Israelni Gitel Isol iako agana; “...rongdikoni
ginde bon-changjawa aro todilini toba tipjawa.” (1 Raj 17:13,14). Me-chikma Elija katchinikgipani
kattako bebera-e ugita dakaha aro Isolni una pattibebeaha.

Da-alni Nama Kattaoba kangalgipa me-chik segrini on-anikosa Jisu dal-bate ra-aha. Man-e
cha-giparang, toromni dilgiparang bang-a tangkarangko on-achim indiba ukode dal-nikjaha. A-selko

jokatna re-bagipa Jisu, bonkamao a-gilsako bi-chal ka-na re-bataigen. la minggni re-baanirango
mingsa donga: nichaksoani. An-ching Gitelko nichaksona nanga. Skanggipa re-baani
badeangman-aha. Gnigipade ong-chongmotgen aro an-ching uko chagronggen. Ua ong-anina
an-ching namedake tarisona nanga. Ua tarisoaniara, mikrake aro bi-e dakna nanga. Uni gimin R.
Paulni didia gita, Gitelni mikango matnanga gri dongna aro uko rimchasona kragipa tarisoanirangchi
an-ching uko nichaksona nanga. Adventni kario an-ching Christmasko manina tarisoenga. Christmas
Jisuni atchiani sal ong-a. Adventni karini anti bri tarisoanirango an-ching gisik nange bakrapana
krengna. Christmas Novenako chusoke bi-na an-ching jotton ka-na. An-chingni ka-tongrango
Gitelni atchianina hai an-ching biapko tarisona.

Fr Francis
Parish Priest, Cathedral, Tura

INTERVIEW COLUMN

REV. FR. BATTISTA BUSOLIN, SDB

Rev. Battista Busolin, SDB 1922 Januaryni 16 tariko Italy a"songo atchiaha. Da’ o ua uni
Religious Profession ong ani bilsi 75 Platinum Jubileeko manienga. Adita sing’”anirangko Seng’ baani
Editor dakaha. Un baksa sing’”’grikaniko kamao gatatenga.

Editor: Mai dingtang grikanirang ong aha nang ni Garo Hillsona re bachengaoni aro da ona
kingking?

Fr. Busolin: Dingtanggrikanirang bang’”a, skangode re"a-doani namen komia, communications
dongjasrang, kangal cha asiani bilongachim. Cha'a gri donggipa manderang bang’’a. Anga
mitamrangkode cha anirangko on’ne dakchakaha. Skangode Sorkarini kam ka aniba nambata da ode
tangkana ong’ gija dake kam kaani (corruption) bang’”jok. Government-ni Primary School ka aniba
nambata maina Class I11-o poraigipa soi kana namen changa, indiba da’ ode Class 111 poraigipa soi
kanan changja. Da oni Government L. P Schoolo skigiparang name skija, dormahanasa skia.
Editor: Nang ni re’bachengo A’ chikrangni bebera”ani mai ong achim?

Fr. Busolin: A chikrang angni re"bachengode gimikan songsarekrangsa ong a. Uamang Misi-
Saljong mitekosan mania. Bilsio changsasan Wangala-ni somoiosan Dakgipa-Rugipako mania.
Amuanide angnade olakiani ong’ja, maina an tang sajokosa saatgipa namgijagipa gisik (bad spirit)-
ko arikatnasa amua. Rongchekgre songo anga nokdang gesao Me’”’tra Mariani noksako noko
tape don"angaha. Ua walo jumangchi grang gnanggipa (Sagre ong gen) re baaniko me’chik nikaha.
Untal nokoni me’ chikni saaniba namaha, sal gipino ua napolaniko ra na angona re baaha aro uko
napolataha. Ma’aparang an" tangtang napoljagenchimoba dedrangkode napolna hukumko on"achim.
Editor: Da ororo A chikrangni bebera ani tangdoahama?

RA{NI
ROBORRMING

Hongkongni Protestant dolrang Chisolko Giljanokoniko Ragalna
Geetaniko Raken Jegala
K oborrangko sudtimgiparangoni knasoani gitade Hongkongo Protestant dol rangni songbadrango
separakani gitakristianrangni giljanokrangoniko chisolko ragalnage-etanirangko jegalahaaro
uandakgipa kamrangna matnanganirangkoba dakangaha. Uamang uandakgipa sorkarini
kamrangko jegalaniko dakangkugen ine ua songbado seaha. “lan kristianrangko bilgriatani kam
ong-a” ine Anglican toromni pamong Rev. Fung Chi-Wood aganaha. Re-anggipa2013-2014
bilsionakingking ge1200 chisolrangko kristianrangni giljanokrangoniko ragdahaineniknagita
manenga. Ua chisolko ragalna ge-etanina jegalgiparang Katolik aro Protestant toromni
dilgiparangko uamang dokbeahainebaan-ching niknagitaman-aha. Rev. Fung-ni aganani gita
daal o Chinao iandakgipakamrangchi kristianrangko arikani ongengaha. Rev. Fungni jgrengani
gitaChinani kristianrang asong gimik ongpileuagovernmentni niamko jegal grimengaongode aro

daobachangsatai kristianrangko rakkal gipas njetanirangko man-abadonga.

Bi-sa galani (Abortion)-ko Niam
Ragatna Amaniko UNO jegala
UN Generd Secretary, Ban Ki-Monni mediani
manderangnaaro a.gilsaknaindake parakaha
“lako anga parakna namen kusi ong-a, chinga
sak 150 a-gilsakni dilgiparangni baksa
tom-bimonganiko dake chanchirimaaha.
An-chingni ka-sabegipa Pope Francis-ba
chingni bon-kamgipatom-bimonganio bakko

rapagen.”

An-ching niam-riterangko song damsana
tarigenchimode songni dilgipabaksatariaaro
uan ua songmangmangnasan niam ongaia.
A -songna niamko tarigenchimode a-songni
dilgipachi taria A -gilssk gimiknaniamko darang

a-songba tarina manja. Da-alo an-chingna
a-gilsak gimikniba dilgipa donga uan UNO
ong-genchim. A-.gilsakna niamko
dakgenchimode UN-ni dilgipabaksadingtang
dingtang a:songrangni dilgiparang asongrimesa
dakgenchim.

Apsandekn, uamang da-o ongenggipa
chasongna (new era) kragipa aro nitogipa
niamrangko ragatna gita damsan asonge
chanchirimaha. Uamangni chanchirimanio
agilsak gimikni dingtangtang toromrangna, jana,
aro asongnakrakraniamrangko dakaha. Ua
tom-bimonganiko mongsongbatede United
States aro Europeni adita a-songrangni

SENGBAA-NOVEMBER - 2015 - BISHOP’S HOUSE, TURA



Nepal Hindu Asong Ongna
Nanga | ngipako Jeaniko Unoni
Kristianrang Namnikpaa

Nepal asongni Constituent Assemblyni
tombimonge chanchirimanio Nepa Chugimik
Hindu Asong ongna nanga ingipa kattako
Assemblyni two-third mgjority rakenjegaaha
Uajegalani kamko uaasongoni Kristianrang
namen namnikpaaha aro uandakgipa
chanchianiko jegd aninaAssemblyni jegagipa
dolrangko mitelahaaro chakpaaniko onpaaha.
“Secularismko ragataniara chingnade dalbea
katchaani ongaha” ine Fr. Silas Bogati median
manderangnaaganpaaniko onaha.

Agnes of God ingipa Filmko

Indiani Catholicrang Jegalgrima
Indiao taraken nakatnasienggipakandikgipa
film *Agnes of God’ ko Mumbaini katolik
beberagiparang, CSF (Catholic Secular
Forum) raken jegd aniko dekahamainauafilmo
katolik toromko kalakani bangen dongachim.
Filmni gol poaraindake onggenchim: Agens
minggipamechik saksasister ongahaindiba
adita bilsirangni jamano ua bisa saksako
manaha. Ua bisara bakapgimin papgri oko
kegimin magi paoni ongaineuko parakgenchim.
CSFni general Secretary, Fr. Diasuafilmko
jegaahamainauan katolik Mondolini kosako
tarigipasaongachim. Filmko Kaizaad K otwal
direct kaengaaro uano aditaactorrang dingtang

dingtang characterrangko jako raenga.
landakgipa jagitotatgnigipa
dakmesokanirangko mesokatode uan katolik
toromko chonnikanisa onggen ine Fr. Dias
agandapaha.

BIBLEYOUTH CAMP

IR ‘M

Kharkuttao Parisho Bible Youth
Campko September jani 24 tarikoni 27 tarikona
ong ataha. lano bakko ra gipa chadamberang
sak 100 mang ong achim. 24 tarik Bristibar
attam Diocesan Youth Director Fr. Jacquish B.
Sangma oprake on e chadamberangna
bi chakaha. latom anio Bibleni gimin skieon'a
gitare bagiparangara; Fr. Jacquish, Fr. Lyndoh,
Fr. Biju, Fr. Bastin aro Doctor saksa ong a.
Campo skianirangna agreba, Bibleni gimin
ringsusani, bible skit, bible quiz, party games,
group games, aro dingtang dingtang susaanirang
gnangchim. Re bagipa chadamberang, Sonibar
attam rikit Missa Bolio dongpana gita
ku rachake ra aha. Robibar salo Fr. Lyndoh
Missa Boliko on’ e campko chipaha.

IASMPSC WATATA

la bilsio-20150 East Garo Hills
Didtrict-oni sak 6 chadamberangko Shillongo
IAS baMPSC porikao chegipa ong-pachina
Chief Minister-ni Career Guidance and
Counsdlling-ni scheme-o pangchakewatatako
man-aha. lasakdok chadamberangoni sak 5de
an-ching Katolikonin ong-paa.

la cholara Deputy Commissioner-ni
manderangnaka-saani aro an-tang gitagipin
manderangba chugi pagadangonasokpachina
ine uni skani aro namnikani ong-achim.
Indakgipacholko gipinKhas Hills-odonggipa
districtrangoba dakchakaniko (Sponsor)
an-chingni DC nie-nike East Garo Hillsni
manderangnaba ra-bapaaha. lan bilsisani
programme ong-a. lasakbongamanderangko
watatanio Sacred Heart Parishni Parish Priest
Rev. Fr. NicholasA. Sangmaaro PaSeldin N.
Sangmabanamgipaku-patiani aro didianiko
on-aha

Watatako man-giparangoni ICY Mni
gitcham national levelonasokdoanggipaMrs
Trylina R. Sangmaba ong-paa. Gipin
manderangaraBalsrigittim, Nokgil A-wearo
Songsakoni ong-a. la manderang adita
bilsirangni ja:-mano chu-sokangnaman-ahode
baditaan an-ching Garo Hillsni aro
mongsongbate East Garo Hillsnaba rasong

ong-begnok.
Fr. Nicholas

ST. MATHEW’S CHURCH,
RIMRANGPARA

St. Mathew’s Feast Dayko manina
tarisoaniko dakgenba salgnina 17 aro 18

Septembero bia ka-ani sakramentko
ra-nas gi parangnaParishni Procharok training-
ko on-aha. Jora 12 trainingo donge 19™
September Sonibar pringo bia kaani
sakramentko ra-chakaha. Sonibar attam
Rosaryni jaman “R. Mathew gita janggi tangani”
ia subject-o pangchake Rev. Fr. Krebith T.
Sangma, namen skiangahaaro sessonni jamano
Missa Boliko uan on-jolaha. Robibar Salni
MissaBoliko Fr. Krebith on-taiahaaro attamo
olakianiko dakenba “Kakket ong-eMondolio
janggi tangani” ia subjecto pangchake Rev. Fr.
Anthony Xavier Dauni PP, nambee skiangaha.
Indake 21 September Sombar salo Parish
Dayko maniaha. Parish Dayni solo Bishop
Andrew R. Marak MissaBoliko onyahaaro
un baksaFr. Kurian aro Sr. Lissabadongpae
chingni katchaniko baritaha. Mikkajimbeoba
manderang ia parish Dayko manianiona sak
200-nabaten bakko ranareybaaha.

KAMAL RANGNI| RETREAT

Diocesan Kamalrangna Bishop’s
House, TuraoAnnua Retreatko September jani
13tarikoni 18 tarikonaong-ataha. laRetreatko
dakdilnagitaJabd pur Dioceseoni Rev. F. Davis
Georgere-baaha. Bakko ra-gipagimik sak 46
kamdrang dongachim. 18tarik Sukubar attamo
Monthly Recollection baksa matchotaha. 1a
Retreat ong'miting sd somoirango Fetherrangna
bi -chakahani gimin mitelbea.

